
				এই পাতাটির মুদ্রণ সংশোধন করা প্রয়োজন। 
৬ষ্ঠ অধ্যায় ] পরিবার VS)
নিঝরিণীর জলে স্নান করিত। আথেন্সের নিঝরিণীর নাম “সুপ্ৰবাহিনী” (Kallirrhoe) ; নিকটসম্পৰ্কীয়া এক কুমারী উহার জল লইয়া আসিত। কোন কোনও স্থলে এই উপলক্ষে কন্যা নদী বা নিঝরিণীর অধিদেবতাকে স্বীয় কেশ উৎসর্গ করিত। তৎপরে কন্যার পিতা দেবমন্দিরে বলি দিয়া নিমন্ত্রিত ব্যক্তিদিগকে ভোজন করাইতেন। এই মঙ্গলাচরণে কন্যা অবগুণ্ঠনাবৃত হইয়া সহচরীদিগের সহিত উপস্থিত থাকিত। এই সময়ে বীরকন্যা একত্র একখানি তিলের পিষ্টক ভোজন করিত, কেন না, তিল বহু ফল প্রসব করে। ইহাই বাগদান ; ইহা না হইলে বিবাহ সিদ্ধ হইত না । বর ও কন্যা উভয় পক্ষের লোকই এই অনুষ্ঠানে যোগ দিত; এবং কন্যাকে কি যৌতুক দেওয়া হইবে, তাহা এই সময়ে স্থির হইত। উপস্থিত লোকেরা বাগদানের সাক্ষী থাকিত । আথেন্সে পিতা, তদভাবে ভ্ৰাতা ( একাধিক ভ্ৰাতা থাকিলে সকলে একত্ৰ ) অথবা পিতামহ বাগদানের কৰ্ত্তা ছিলেন। ভোজন ব্যাপারের ব্যয়বাহুল্য কন্যাকৰ্ত্তার অবস্থার উপরে নির্ভর করিত। তৎপরে গোধূলিলগ্নে কন্যাকে একখানি গোযানে কিংবা অশ্বতরের শকটে সমারোহপূর্বক বরের গৃহে লইয়া আসা হইত। উহাতে একখানি সিংহাসনে কন্যার এক পাশ্বে বর ও অপর পাশ্বে বরের সখা ( Paramymphos ) উপবেশন করিত। সঙ্গে সঙ্গে বিস্তর লোকজন যাইত, এবং তাহদের অনেকের হাতে মশাল থাকিত। বর ও কন্যা সুরম্য বসন পরিয়া, পুষ্পমাল্যে অলঙ্কত ও সুগন্ধিদ্রব্যে অনুলিপ্ত হইত ; কন্যার বদন অবগুণ্ঠনে আচ্ছাদিত থাকিত। সহগামী যাত্রীরা বীণা ও বংশী সহযোগে উদ্বাহসঙ্গীত গান করিত । [ হীসিয়ড-রচিত “হীরাক্লীসের ঢাল” নামক কবিতায় (২৭৩-২৭৯ পংক্তি) এই যাত্রার একটা সংক্ষিপ্ত ও মনোহর বিবরণ আছে।] এই উপলক্ষে কন্যাকৰ্ত্তা ও বরকর্তার গৃহদ্বার লতাপল্লবে সজ্জিত হইত। কন্যার জননী দীপিকা হন্তে লইয়া যানের অনুসরণ করিতেন, এবং বরের মাতা দীপিকা DBDS S DD D S KDBDS S S BDBDBDBB L BBS DBBD অভ্যর্থনা করিয়া গৃহের মধ্যে লইয়া৷ ” যাইতেন। কন্যা আপনার

